
Ég undirritaður Tómas Hannesson Árdal kt 210959-5489 framkvæmdastjóri Spíru ehf kt: 
420207-0770, Kirkjutorgi 3, 550 Sauðárkrók sem rekur Gistiheimilið Miklagarð, 
Sumarhótelið Miklagarð og Hótel Tindastól geri svohljóðandi athugasemdir við frumvarp 
til laga um ráðstafanir í fjármálum.

Ég skora á efnahags og viðskiptanefnd að hafna nú þegar fyrirhuguðum hækkunum á 
álögum á gististaði og bílaleigur og einnig ef upp koma hugmyndir um að hækka 
gistináttaskatt.

Formáli: Um fyrirtækið Spíru ehf.

Fyrirtækið var stofnað árið 2007 af undirrituðum og eiginkonu minni Selmu 
Hjörvarsdóttir með kaupum á Gistiheimilinu Miklagarði á Sauðárkróki. Gistiheimilið 
Mikligarður er rekið á heilsársgrundvelli. Frá árinu 2009 höfum við einnig rekið Hótel 
Miklagarð, sem er sumarhótel til húsa í húsnæði heimavistar FNV á Sauðárkrók, sem við 
leigjum af skólanum.
í Júní 2012 keyptum við síðan Hótel Tindastól á Sauðárkróki og er það rekið á 
heilsárgrunni.
Það má segja að varla hafi verið þornað blekið á kaupsamningnum að Hótel Tindastóli 
þegar fjármálaráðherra kemur með þessar fáheyrðu hugmyndir um að stórhækka 
virðisaukaskatt á gistingu með mjög stuttum fyrirvara og auka stórlega álögur á 
bílaleigur og veikja verulega rekstrarmöguleika þessarar einingar sem við höfum verið að 
byggja upp hér á Sauðárkróki. Að leyfa sér síðan að segja openberlega að þessi 
atvinnurekstur sé rekinn með sérstakri meðgjöf frá ríkinu er ótrúlega óskammfeilið. 
Þessar breytingar finnast mér vera eins og að skera eina af efnilegustu kvígunum í 
fjósinu áður en hún verður góð mjólkurkú. Það er þannig að þessar hugmyndir og óvissa 
sem nú ríkir hafa sent allar okkar rekstraráætlanir og framtíðar uppbyggingaráform út í 
veður og vind.

Rökstuðningur fyrir því að hafna þessu:

14% virðisaukaskattur á gistingu. í Skagafirði hefur verið hægt vaxandi uppbygging í 
ferðamannaiðnaðinum og það er alveg Ijóst í mínum huga að við eigum mjög erfitt með 
að velta þessari hækkun út í verðlag hjá okkur ef við ætlum að halda viðskiptavinunum 
hjá okkur áfram. Mikil hætta er á að ferðamennirnir myndu reyna að taka stærri áfanga 
á hverjum degi og fækka gistinóttum á íslandi og hugsanlega sleppa því að gista í 
Skagafirði. Ef við setjum þetta út í verðlagið þá tel ég að við missum mikið af gestum 
okkar. Með þessari hækkun má líka búast við að erlendar ferðaskrifstofur beini 
viðskiptavinum til annarra landa.



Hækkanir á álögum á bílaleigubíla. Ég tel að við þessar aðgerðir og þær hækkanir sem
munu fylgja á töxtum bílaleigubíla muni fækka þeim verulega sem taka bílaleigubíl og 
ferðast um landið okkar. Erlendir ferðamenn munu án efa dvelja frekar á 
suðvesturhorninu og taka dagstúra þaðan um suður hluta landsins. Þetta mun hafa 
verulegar afleiðingar fyrir okkar rekstur þar sem við erum að stórum hluta háð 
ferðamönnum sem ferðast um á bílaleigubílum. Lang stærsti hluti erlendra ferðamanna 
sem gista hjá okkur kemur til okkar á bílaleigubílum. Einnig er stór hætta á að bílaleigur 
muni síður endurnýja flota sinn og þar af leiðandi ekki vera með eins öruggan bílaflota 
og hann þarf að vera.

Það er nokkuð öruggt að þessar ráðstafanir munu veikja samkeppnisstöðu okkar á 
landsbyggðinni verulega og ekki síst í þeirri viðleitni að lengja ferðamannatímann eins og 
hefur verið unnið að undanfarin ár, meðal annars með slagorðinu" ísland allt árið".
Það er alveg Ijóst að það er mjög erfitt að reka fyrirtæki í svona umhverfi þar sem 
opinberar álögur eru mjög óstöðugar og nægir þar að nefna miklar hækkanir á 
tryggingargjaldi, gistináttaskatt og þessar yfirvofandi hækkanir sem fyrr eru nefndar. Svo 
eiga bara allir að vera ánægðir vegna þess að það var ekki farið nema hálfa leið miðað 
við það sem hótað var fyrst. Við þurfum stöðugleika fyrst og fremst.

Auðvitað munum við reyna eins og við getum til að lifa þetta af ,en það er Ijóst að það 
mun bitna á t.d. viðhaldi eigna, spurninga hvort við getum haldið uppi viðunanndi 
þjónustustigi, erfitt að ráða inn sumarstarfsfólk vegna aukinnar óvissu í gestafjölda á 
háannatíma og traustið hrynur algerlega á hinu pólitíska umhverfi og mun draga mjög 
mátt til framtíðaruppbyggingar sökum þess hversu okkur er skapað óstöðugt umhverfi 
og svona má áfram telja. Ég vil endurtaka að við þurfum fyrst og fremst stöðugleika og 
að gera svona breytingar með einungis nokkura mánaða fyrirvara má nánast líkja við 
skemmdar og niðurrifsstarfsemi.

Þetta kemur í kjölfar annarra landsbyggðarfjandsamlegra ákvarðana sem gripið hefur 
verið til á undanförnum árum og má þar nefna stórauknar álögur á innanlandsflug sem 
hefur leitt til þess að innanlandsflug hefur lagst af á ákveðna staði, sérstakt 
veiðileyfagjald sem leitt hefur til uppsagna starfsfólks í greininni og sölu skipa, 
gríðarlegan niðurskurð í opinberum störfum á landsbyggðinni, niðurskurð í vegamálum, 
heilbrigðisþjónustu og svona má áfram telja.

Afrit sent til allra þingmanna norð vestur kjördæmis.


